
Útdráttur 

Vefnaður hefur lengi verið bundinn við hefðbundinn vefstól sem virðist oftar en ekki vera 

til trafala, bæði vegna stærðar og þeirrar tæknikunnáttu sem slíkur vefstóll krefst. Í þessari 

ritgerð verður skoðað hvernig vefnaður hefur þróast í gegnum aldirnar, frá því að vera 

nauðsyn á hverju heimili yfir í listform. Ólíkar tegundir vefstóla sem voru notaðir hér áður 

fyrr eru bornir saman við vefstóla í dag og skoðaðir kosti og galla út frá vinnuaðferðum og 

tækni. Einnig er skoðað hvernig vefnaður hefur brotist út úr vefstólnum og þannig opnað 

fyrir nýjar aðferðir og hugmyndafræði í vefnaði. Auk þess er hugað að því hvernig vefnaður 

í huglægu samhengi getur hjálpað til við að kortleggja umhverfið okkar og sjá hluti í nýju 

ljósi. Litið verður á sögu vefnaðar á Íslandi og skoðað hvernig birtingarmynd hans hefur 

breyst. Iðnaðarsaga vefnaðar verður einnig dregin fram og borin saman við þróun 

handvefnaðar sem átti sér stað samtímis. Þar sem fjöldaframleiðsla fór sístækkandi þurfti 

handiðnaður að finna nýjan tilgang því hann gat ekki keppt við framleiðslu verksmiðjanna. 

Tilgangur vefnaðar verður skoðaður út frá fortíðinni, þróun hans í samtímanum og pælingum 

um framtíð vefnaðar í síbreytilegi umhverfi samfélagsins. Notast verður við skrif íslenskra 

og erlendra fræðimanna um vefnað og ullariðnað á Íslandi sem og viðtal við vefarann 

Ásthildi Magnúsdóttur. Einnig er notast við heimildir frá greinum í dagblöðum og tímaritum 

tengd umfjöllunarefninu. Litið er á hönnunarverkefni sem sýna nýja birtingarmynd vefnaðar 

í samtímanum og skoðað verður út frá þeim hugmyndir þróun vefnaðar í framtíðinni. Við 

það að skoða breytilega birtingamynd vefnaðar í gegnum aldirnar kemur í ljós að vefnaður 

getur aðlagað sig að breyttum aðstæðum og fundið nýjan tilgang í takt við þróun tækninnar 

og umhverfisins. Þá verður vikið að mikilvægri þekkingu og sögu í vefnaði sem við getum 

lært af og nýtt okkur í framtíðarstörfum. 

Inngangur 

Vefnaður á ríka sögu á Íslandi og hefur átt sinn þátt í að móta menningu okkar, hönnun og 

list. Í orðaforða okkar og myndskreytingum er oft vísað í vefnað. Almennt hefur  handverkið 

smám saman glatast úr menningu okkar þar sem fjöldaframleiðsla og tölvutækni hefur tekið 

yfir. Sú uppgötvun varð í raun upphaf hugmyndar minnar að þessari ritgerð en fleiri ástæður, 

í raun þrjár, eru fyrir áhuga mínum á viðfangsefninu.  

Í fyrsta lagi vakti umfjöllunarefnið áhuga minn er ég hélt vefnaðarvinnustofu fyrir 

áttundu bekkinga í tveimur grunnskólum í Reykjavík. Það kom á óvart hvað ungmennin voru 

áhugasöm, róleg og einbeitt við vefnaðinn. Ungmennin sögðu, að vinnustofunni lokinni, að 

þau gleymdu sér í flæði vefsins og fannst hann róandi. Þetta átti jafnvel um æstustu 

ungmennin. Í öðru lagi er það persónuleg reynsla af vefnaði og vinnu við vefstóla. Ég er 

heilluð af tækninni og þeirri hugsun að hver og einn þráður í vefnaði gegnir mikilvægu 

hlutverki fyrir lokaútkomuna. Vefnaður leyfir mér að blanda ólíkum efnum saman og þannig 

skoða hluti í nýju ljósi. Yfir mig færist ró þegar ég vef og vefnaður verður líkt og einbeitt 

slökun, einhverskonar núvitund og flæði (e. flow state). Það að læra á vefstól hefur vakið 

áhuga minn á sögu og menningu vefnaðar á Íslandi. Í þriðja lagi finn ég fyrir auknum áhuga 

á vefnaði meðal fólks og hefur maður á tilfinningunni að það sé ekki síst handverkið og 

viljinn til að fá innsýn inn í ferlið og búa til eigin voð. 

Að vefa getur verið flókið ferli sem krefst mikillar handavinnu og útreiknings og 

verður til þegar ein heild af þráðum fléttast við aðra. Þó vefnaður sé alla jafna efniskenndur 

þá er oft vísað í hann á huglægan hátt. Sú nálgun getur hjálpað til við að tvinna saman ólíka 

hluti og sjá tengingar milli þeirra. Huglægur vefnaður á sér líka stað við ritgerðarskrif líkt 

og þessa ritgerð sem og sögusagnir almennt. Efniskenndi vefnaðurinn er sá vefnaður sem 

við vinnum með höndunum í vefstól. Vefnaður er þekking, færni og hæfni. Þekking til að 

velja heppilegan þráð í uppistöðu og ívafið, færni að fylgjast með framgangi vefsins og leysa 

vandamál sem upp koma og síðast en ekki síst hæfni að glæða vefinn nýju lífi. Því vil ég 

skoða vefnað út frá sjónarhorni fortíðar, nútíðar og framtíðar. Spurningin er því hvaða 

notagildi vefnaður hefur í dag miðað við fyrr á öldum og hvernig færum við vefstól og vefnað 

inn í framtíðina? 

Þessari spurningu verður svarað með því að rekja sögu vefnaðar á Íslandi og skoða 

hvernig tækni í vefnaði hefur þróast í gegnum aldirnar. Einnig verður litið á efnahags- og 

menningarlegt gildi vefnaðar áður fyrr í samanburði við samtíman. Farið verður yfir helstu 

tegundir vefstóla sem ofið hefur verið á og hvernig vefnaður þróaðist frá því að vera 



 

 
3 

þarfaþing yfir í listform. Skoðað verður hvernig vefnaður hefur þróast samhliða tölvutækni 

og nýrra aðferða að ganga svo langt að skoða vefnað utan vefstóls. Stuðst verður við 

heimildir úr íslenskum og erlendum fræðibókum um vefnað og ullariðnað á Íslandi sem og 

greinar sem birst hafa í dagblöðum og tímaritum. Samtíman verður skoðaður út frá 

alþjóðlegum verkefnum tengdum vefnaði. Verkefnin sýna fram á að hægt er að brjótast út 

úr vefstólnum og að hægt er að nýta nýta vefnaðr á ólíkan hátt. Þau sýna líka mögulega þróun 

hans inn í framtíðina.  

 

1. Hvað er vefnaður? 

Vefnaður er bindiaðferð þar sem uppistaða og ívaf bindast saman í eina heild. Vefnaður er 

ofinn á vefstól sem er til í ýmsum stærðum og gerðum og krefst hann bæði útreiknings og 

þolinmæði. Meginatriðið er að geta strekkt uppistöðuna svo hægt sé að vefa þræði sem 

kallast ívaf milli uppistöðuþráðanna. Þessa aðferð er hægt að færa yfir í mismunandi vefstóla 

og fer allt eftir því hversu fíngert, gróft, gisið eða þétt efnið er sem á að vefa, hversu slitsterkt 

það er. Við uppsetningu á vefstól þarf að fara í gegnum nokkur skref og eru þau öll jafn 

mikilvæg. Uppsetningin hefst á því að rekja uppistöðuþráð í slöngu. Þetta er venjulega gert 

með því að rekja þráðinn upp á rakningatré, svo úr verður löng slanga af þráðum. Þegar búið 

er að rekja í slöngu sem myndar uppistöðuna í vefnaðinum er komið að næsta skrefi.1 Það er 

að koma slöngunni í vefstólinn sem hefst á því að setja hana á rifskaft. Hefst þá ferlið að 

rifja slönguna inná vefstólinn. Hér þarf að minnsta kosti eina aðstoðarmanneskju sem sér um 

að að strekkja slönguna fyrir framan vefstólinn. Á meðanþarf aðra manneskju til aðsnúa 

handvindu aftast á vefstólnum og vinda þannig slönguna hring eftir hring upp á rifskaftið 

þangað til að slangan er næstum öll undin.2 Því næst eru uppistöðuþræðirnir dregnir hver og 

einn í gegnum höföld sem tengjast hafaldssköftum.3 Eftir að hafa dregið þræðina í gegnum 

höföldin eru þeir dregnir í gegnum skeið og uppistaðan hnýtt fram á framhnýtingarskaftið.4 

Skeiðin er fest í slagborðið sem ýtir ívafsþræðinum niður og festir vefinn. Þegar búið er að 

festa uppistöðuna í stólinn er farið í uppbindinguna.5 Það er að tengja hafaldasköftin við 

skemla sem eru í raun fótstig sem stjórna því hvernig skilin á uppistöðunni myndast og 

þannig hægt að ákveða hvernig munstur birtist í vefnaðinum.6 Það er hægt að segja að 

 
1 Ragnheiður Björk Þórsdóttir, Listin að vefa (Reykjavík: Vaka Helgafell, 2019), 105. 
2 Ragnheiður Björk Þórsdóttir, Listin að vefa, 111. 
3 Ibid, 114. 
4 Ibid, 117. 
5 Ibid, 118. 
6 Ibid, 122. 

uppsetning í vefstól sé mikið og flókið verk þar sem hugur og hönd þurfa að vinna saman. 

Því er vefnaður bæði huglægur og líkamlegur. Vefarinn stjórnar hvernig höföldin lyftast eða 

skilblaðið veltist og ívafs þræðirnir vefast í uppistöðuna. Þetta er í raun einföld tækni sem 

hefur þróast yfir í flókna tækni. Það er því skiljanlegt að ferlið sé fráhrindandi vegna þess 

hve mikla tæknilega kunnáttu þarf til þess að geta unnið við vefstól. Því ferli sem hér er lýst 

að ofan er eitt af flóknari afbrigðum uppsetningar í vefstól og hægt að einfalda. Það hefur í 

för með sér að einhverjir eiginleika vefnaðarins tapast. Af eigin reynslu við að vefa á þessa 

tegund vefstóls er svo sannarlega hægt að segja að tæknin og umfang vefstólsins getur verið 

mjög heillandi, þó svo að kyrrsetan geti verið lýjandi. 

 

2. Tilkoma vefstóla og upphaf vefnaðar á Íslandi 

Vefnaður hefur verið stundaður í þúsundir ára og sögu vefnaðar er hægt að rekja til 

Egyptalands og nágrannalanda þar í kring. Þar hafa fundist leifar af hátt í 7000 ára gömlum 

teppum. 7  Vefstóllinn kom til Íslands með forfeðrum okkar frá Noregi, Írlandi og 

Suðureyjum. Sauðkindin kom á sama tíma og var ullin af henni nýtt í vefnaðinn. Fyrr á 

öldum var vefstóll til á hverju heimili og talinn lífsnauðsyn til að vefa klæði til skjóls. 

Vefnaðarkunnáttan var notuð til að vefa efni í klæði, tjöld, og segl. Vefnaður hefur verið 

notaður bæði fyrir notagildið en líka til skrauts og fegrunar. Falleg bönd voru ofin og stór 

tjöld til að fela moldarveggi og fegra upp á heimili.8 Á Mynd 1 má sjá kljásteinavefstað sem 

var fyrsti vefstóllinn sem kom til Íslands. Hann er lóðréttur og þarf að vinna við hann 

standandi, sem er þvert á það sem við þekkjum af vefstólum í dag. Kljásteinavefstaður er 

frumstæður af efniviði og einfaldur í tækni. Það fer þó mikill tími og vinna í að setja upp 

vefinn og vefa klæðið.9  

Önnur tegund vefstóls frá Danmörku var kynntur Íslendingum skömmu eftir 

aldamótin 1800 sem var mun afkastameiri en gamli vefstaðurinn og varð til þess að þekking 

og notkun þess gamla glataðist.10 Þróun vefstóla hefur átt sér stað í gegnum aldirnar þar sem 

reynt hefur verið að bæta tækni og útkomu á vefnaði, með það markmið að gera þá 

afkastameiri. Minni vefstólar líkt og floslár og spjaldvefnaður voru frekar notaðir til 

listiðkunnar og voru ofin á þá falleg bönd og aðrir munir. Á Íslandi var ofið á nokkrar 

 
7 Ragnheiður Björk Þórsdóttir, Listin að vefa, 10. 
8 Halldóra Bjarnadóttir, „Vefnaður,“ Hlín 13. árgangur, 1. tölublað (1929) 49. 
9 Halldóra Bjarnadóttir, Vefnaður á íslenskum heimilum á 19. öld og fyrri hluta 20. aldar, 16. 
10 Elsa E. Guðjónsson, „Um vefstóla og vefara á Íslandi á 18. og 19. öld,“ Árbók hins íslenzka fornleifafélags 

(janúar 1993): 5.  

tegundir vefstóla og var notagildi þeirra mismunandi eftir vefstól. Því er nauðsynlegt að 

skoða nánar hvaða vefstólar það voru og hvernig þeir voru notaðir. Því fara næstu kaflar í 

nánari lýsingu á vefstólum sem nefndir hafa verið. 

 

 

Mynd 1 Kljásteinavefstaður á Þjóðminjasafni Íslands. 

 

2.1 Tegundir vefstóla 

Ofið var á kljásteinavefstað á Íslandi fram undir lok 19. aldar. Færeyjingar ófu eitthvað 

lengur á vefstaðinn og er notaður að einhverju leyti í Laplandi enn þann dag í dag. 11 

Kljásteinavefstaðurinn er sérstakur að því leyti hvernig hann er uppsettur en einnig hvernig 

ofið er á hann. Nafn kljásteinavefstaðar er hægt að draga af kljásteinunum sem notaðir eru 

til að strekkja á uppistöðunni sem hangir niður milli tveggja hleina. Kljásteinar eru gjarnan 

ávalir fjörusteinar með gati eða sem gat hefur verið meitlað í, sjá Mynd 2.12 Steinarnir þurfa 

 
11 Eric Broudy, The Book of Looms: A History of the Handloom from Ancient times to the Prese, (London: 

Studio Vista, 1979), 28.   
12 Halldóra Bjarnadóttir, Vefnaður á íslenskum heimilum á 19. öld og fyrri hluta 20. aldar, 48. 

að vera svipað þungir til þess að uppistöðuþræðirnir strekkjast sem jafnast, því það hefur 

áhrif á lokaútkomu og útlit vefsins.13 Það er óhætt að segja að hver kljásteinavefstaður er 

öðrum ólíkur, einkum vegna steinanna sem eru slípaðir af náttúrunnar hendi. Þannig má 

segja að hver vefstaður hafi tengst eigendum sínum ákveðnum böndum. 

 

 

Mynd 2: Kljásteinn úr Þjóðminjasafni Íslands. 

 

Þegar ofið er á vefstaðinn er skilið myndað með skafti, sem er smeygt inn í 

uppistöðuna, þannig að annarhver þráður liggur fram fyrir skaftið, en hinir aftur fyrir. Seinna 

fóru menn að nota höföld, en þau voru ófullkomin í fyrstu. Höföldin eru fest á skaft og aðeins 

þræddir í þau þeir þræðir sem liggja bak við skilskaftið. Þegar vefnaðurinn er færður fram, 

þarf að leysa hvert knippi af uppistöðu sem er bundinn við stein til að færa vefinn upp og 

fram.14 Hægt er að ímynda sér að það verklag hafi verið seinlegt. 

Það sem einkennir kljásteinavefstað er hreyfanleikinn og hljóðin sem steinarnir gefa 

frá sér þegar ofið er í hann. Ásthildur Magnúsdóttir vefari sagði í viðtali að það væri notalegt 

að vinna við kljásteinavefstað þar sem að líkamlega hreyfingin er frjálsari þegar vefarinn 

stendur uppréttur. En einnig væri það hljóðið sem kljásteinarnir gefa frá sér þegar skil eru 

gerð.15 Það má ímynda sér að þegar ofið er á kljásteinavefstað að vefarinn sé einskonar 

dansari sem dansar undir takti kljásteinanna. Það er mjög ólíkt því að sitja við hljóðláta 

vefstóla dagsins í dag eftir að hafa unnið við svo hljóðrænt verkfæri sem kljásteinavefstaður 

er. Það væri spennandi að endurlífga vefstaðinn og fá fólk til að tengjast vefstaðnum á sama 

hátt og forfeður okkar gerðu. Þannig tengjumst við því erfðaefni sem blundar í okkur. Það 

 
13 Ragnheiður Björk Þórsdóttir, Listin að vefa, 38. 
14 Halldóra Bjarnadóttir, „Vefnaður,“ 49. 
15 Munnleg heimild, Ásthildur Magnúsdóttir, 24. September 2020, í samtali við höfund. 

minnir á þá aðferð að knúsa tré til að tengjast náttúrunni og finna ró. 16  Þó gefur 

kljásteinavefstaðurinn í raun vefaranum áþreifanlegan ávöxt sem hann getur tekið með sér 

og minnt hann á umhverfið og söguna sem hann tilheyrir. 

Að vissu leyti er ennþá unnið við kljásteinavefstað sem í dag er nefndur 

myndvefnaðarvefstóll. En nú eru kljásteinarnir ekki fjörugrjót með klöppuðu gati heldur 

steypt lóð jöfn að vigt eða myndarammi. Í stað þess að ýta ívafinu upp líkt og við 

kljásteinavefstaðinn þá er því ýtt niður í myndvefnaði.17 Það hefur þann kost að hægt er að 

sjá myndina á bakvið uppistöðuþræðina og þannig vefa eftirmyndina í uppistöðuna. 

Myndvefnaður hófst ekki á Íslandi fyrr enn á tuttugustu öld, sem er mjög seint þegar miðað 

er við sögu myndvefnaðar í Evrópu. En líkt og skrifað er í bókinni Listin að vefa, voru 

kljásteinavefstaðir notaðir í heimilisiðnað til að vefa nauðsynjahluti. 18  Það er því ólíkt 

myndvefnaði sem er myndlistamiðill og tjáningarform. 

 

Myndvefnaður er eins og lífstakturinn; þessi hreyfing sem á sér stað þegar ofið er, 

er eins og hjartslátturinn í verkinu, sem verið er að vefa, og litirnir eins og tónlistin, 

með sinn takt. Allt þarf að hafa sinn tíma, hver litur og þráður er á sínum stað og 

vefnaðurinn verður eins og góð hugleiðsla þar sem staður og stund gleymist.19 

 

Þessi orð líkjast mjög frásögn Ásthildar og sýnir að myndvefnaður og kljásteinavefstaður 

eru afar líkir. Því má spyrja hvort hægt sé að draga fram sömu upplifun í öðrum tegundum 

vefstóla. Því orð Ásthildar álykta að líkamsstellingin við vefstólinn getur breytt upplifun 

vefarans við vefstólinn. 

Myndvefstóll líkt og kljásteinavefstaður tekur lítið pláss þar sem vefstóllinn stendur 

lóðréttur og því hægt að leggja upp við vegg ef ekki er verið að nota hann. 20 

Kljásteinavefstaðurinn gæti einnig leyst plássleysi á heimilum hjá fólki sem hefur áhuga á 

því að vefa í dag. Hann tekur minna pláss og jafnvel verið fallegur hlutur sem gæti virkað 

líkt og listaverk í vinnslu á heimilum. Falleg hugmynd er að kljásteinavefstaður verði 

notaður sem gestadagbók heimilisins. Hver gestur gæti ofið stuttan kafla í vefstaðinn og lagt 

sinn perónulega stíl í vefnaðinn og að lokum væri vefnaðurinn persónulegur öllum þeim sem 

heimsótt hafa vini og fjölskyldu.  

Síðustu tvo áratugi 18. aldar vildu stjórnvöld  bæta verkkunnáttu Íslendinga með því 

að bjóða ungmennum frá landsbyggðinni til Reykjavíkur að læra spuna og vefnað hjá 

 
16 Rúnar Snær Reynisson, „Hvetja fólk til að fara út í skóg og knúsa tré,“ Rúv, 8. apríl 2020, sótt 10. 

nóvember 2020 á https://www.ruv.is/frett/2020/04/08/hvetja-folk-til-ad-fara-ut-i-skog-og-knusa-tre. 
17 Halldóra Bjarnadóttir. „Vefnaður,“ 50. 
18 Ragnheiður Björk Þórsdóttir, Listin að vefa, 262. 
19 Ibid, 246. 
20 Halldóra Bjarnadóttir, „Vefnaður,“ 50. 

Inréttingum Skúla fógeta. Þessi kunnátta átti síðan að berast manna á milli þegar vefararnir 

snéru aftur til síns heima. Sú menntun hafði í för með sér breytingar og hópur iðnmenntaðra 

fjölgaði á Íslandi með verkkunnáttu nemenda sem höfðu lært spuna og vefnað. Innréttingar 

Skúla fógeta gerðu tilraun að kenna Íslendingum á nýja tegund vefstóls sem var afkastameiri 

en kljásteinavefstaðurinn. Sá vefstóll fékk nafnið „danski vefstóllinn“ vegna uppruna síns.21 

Afbrigði af danska vefstólnum er algengastur á vefstofum í dag. Hann er láréttur svo 

setið er við hann þegar ofið er. Sem er andstæðan við lóðrétta kljásteinavefstaðinn. Vefarinn 

notar fæturnar til að ýta á fótasköft sem stjórna því hvernig skilin, í uppistöðuni, myndast út 

frá því hvernig hafalssköftin eru bundin við skemla og síðan fótasköftin.22 Mismunandi skil 

stjórna því hvernig ívafið vefst í uppistöðuna og myndar munstur. Það fer allt eftir því 

hvernig munstur á að gera hvernig hafaldasköft tengjast skemlum og fótasköftum.23 Vefari 

þarf að sitja við þessa vefstóla, sem eru fyrirferðamiklir. Þessi vefstóll er umfangsmikið 

verkfæri en afkastamikill. Kljásteinavefstaðurinn aftur á móti fyrirferðalítill en afkastaminni. 

Í nútímasamfélagi vefa verksmiðjuvefstólar klæði í þúsunda metravís, og því er það spurning 

hvort þessi tegund vefstóls hafi misst gildi sitt á okkar tímum? Fáir hafa rými fyrir svo stóran 

vefstól heima hjá sér og jafnvel þeir minnstu taka þó nokkuð pláss.  

Floslár, sjá Mynd 3, er íslenskur vefstóll sem sjaldan er nefndur, kannski vegna þess 

hve lítill hann er. Hann sinnti mikilvægu hlutverki í listvefnaði og gaf fólki tækifæri til að 

iðka list sína í vefnaði og búa til fallegar hnakkasessur, hempuborða og bönd af ýmsum 

gerðum. Floslár er léttur og meðfærilegur og þannig hægt að hafa hann á hnjám sér eða hvar 

sem vefarinn kýs að vefa á hann. Þessi vefstóll er aðeins hálfur metri á breidd og krefst 

hvorki hafalda né skeiðar heldur eru skilin mynduð með skilblaði sem gegnir líka hlutverki 

slagborðs. Hitt skilið myndast með smáhönkum sem festir eru í uppistöðuna og kippt upp 

þegar þarf að gera skil.24 Slíkur vefnaður hefur ekki fundist annars staðar nema ef til vill í 

Persíu til hins forna.25 Það er áhugavert að skoða hversu mikið er hægt að einfalda vefstól 

en halda samt hlutverki hans, líkt og hvernig skilblaðið gegnir hlutverki hafalds og slagborðs 

á sama tíma. Einnig er áhugavert hversu meðfærilegur hann er. Hann verður í raun eins og 

lítil taska sem hægt er að taka með sér hvert sem er. Svo virðist sem þessi litli vefstóll sé 

horfinn úr okkar menningu og er því áhugavert að vita hvort hægt sé að endurvekja hann. 

 
21 Lýður Björnsson, „Við Vefstól Og Rokk,“ Saga, 35. árgangur, 1. tölublað (1997): 181. 
22 Ragnheiður Björk Þórsdóttir, Listin að vefa, 57. 
23 Ibid, 61. 
24 Halldóra Bjarnadóttir, Vefnaður á íslenskum heimilum á 19. öld og fyrri hluta 20. aldar, 51. 
25 Ibid, 93. 

Það eru fáir vefstólar eins meðfærilegir og floslárinn en spjaldvefnaður er önnur tegund 

vefnaðar sem fól í sér listfengi fremur en iðnað.  

 

 

Mynd 3: Floslár úr þjóðminjasafni Íslands 

 

Einhver fallegasti vefnaður á Íslandi er spjaldvefnaður. Ekki er vitað hve lengi slíkur 

vefnaður hefur verið stundaður á Íslandi, en uppruna spjaldvefnaðar má rekja til Egyptalands 

og austur Asíu.26 Með spjaldvefnaði er hægt að láta list sína skína í munstri og litum líkt og 

með floslárinum. Munurinn er þó sá að það gefast fleiri tækifæri á munstrum í spjaldvefnaði 

en í floslár. Spjaldvefnaður er ólíkur áðurnefndum vefstólum vegna þess að hann er ekki 

ofinn í sérstökum stól heldur eru uppistöðuþræðirnir strekktir þannig að annar endi 

upppistöðunnar er festur til dæmis við vegg eða stoð og hinn endinn sveipast aftur fyrir bak 

vefarans, sem strekkir þannig á vefnum með líkama sínum.27 Til að móta skil í vefnaðinum 

eru notuð ferhyrnd, næfurþunn spjöld úr viði sem götuð eru fjórum götum hvert í sínu horni. 

Með því að snúa spjöldunum myndast mismunandi skil og þannig verður til fjölbreytt 

munstur og þar kemur listfengin fram.28 

 
26 Halldóra Bjarnadóttir, „Vefnaður,“ 50. 
27 Halldóra Bjarnadóttir, Vefnaður á íslenskum heimilum á 19. öld og fyrri hluta 20. aldar, 96. 
28 Eric Broudy, The Book of Looms: A History of the Handloom from Ancient times to the Prese, 33.   

Spjaldvefnaður er flókinn vefnaður fyrir flesta, vefnaðaraðferðina má sjá á Mynd 4. 

Möguleikar á munstri eru margir en spjöldin geta vafist fyrir vefaranum. Hægt er að sjá 

tengingu milli spjaldvefnaðar og kljásteinavefstaðar en hún er sú að þeir krefjast meiri 

líkamsbeitingu við vefnaðinn heldur en hinir vefstólarnir. Annarsvegar stendur vefarinn við 

kljásteinavefstaðinn og hinsvegar verður líkaminn hluti af virkni vefstólsins í 

spjaldvefnaðinum. 

 

 

Mynd 4: vefnaður í vinnslu á spjaldvefnaði. 

 

Sögur eru um konur sem ófu spjaldvefnað hvor á móti annarri29. Það er áhugavert 

því hefðbundinn vefnaður er eins manns verk, en þarna verður samvinna til með vefurum. 

Það fékk mig til að hugsa til verka textílhönnuðarins Rosu Tolnov Clausen. Rosa hefur notað 

vefnað í gjörninga sína og vinnustofur. Hún tengir fólk saman í gegnum vefnað og umhverfi.  

Mörg af verkefnum Rosu snúast um að gera vefnað aðgengilegan með því að opna 

vinnustofur fyrir almenningi og kynna þeim handverkið. Markmiðið hennar er gjarnan 

samvinna og að fólk gefi sér tíma til að vefa.30 Líkt og verkefnið Groundwork, bjó Rosa til 

vinnustofu út á götu í Seoul, þar sem vegfarendur gátu ofið lítinn bút, eða marga litla búta 

að vild. Vinnustofan var opin öllum sem vildu og gáfu sér tíma til að staldra við á leið sinni 

um borgina og fá útrás fyrir listsköpun sína. Þessir litlu bútar voru síðan lagðir saman og 

urðu loks hluti af enn stærra listaverki. Listaverk, sem borgarbúar Seoul höfðu í sameiningu 

ofið. Sýndi handverkið samspil þekkingar og sköpunar sem og sameiningarmátt fólks sem 

lagði sitt af mörkum við að skapa listaverk í sameiningu. 31  Með verkefni Rosu verður 

 
29 Halldóra Bjarnadóttir, Vefnaður á íslenskum heimilum á 19. öld og fyrri hluta 20. aldar, 97. 
30 „About Rosa Tolnov Clausen,“ Rosa Tolnov Clausen, Sótt 15. September 2020 á 

http://rosatolnovclausen.com/About-Rosa-Tolnov-Clausen. 
31 „Groundwork,“ Rosa Tolnov Clausen, Sótt 15. September 2020 á 

http://rosatolnovclausen.com/Groundwork. 

vefnaður bæði félagsskapur og samvinna. Það er misskilningur að vefnaður sé aðeins ofinn 

á hefðbundnum vefstól. Rosa Tolnov færði vefnaðinn frá hefbundna vefstólnum og gerði 

hann aðgengilegan fyrir almenning. Þegar fólk kemur saman og vefur í sameiningu verður 

til samtal og fólk lærir hvert af öðru.  

 

2.2 Frá heimilisiðn í verksmiðjur 

Í kringum aldamótin 1900 urðu miklar breytingar í íslensku samfélagi. Fólk fluttist úr sveit 

í bæ og innflutningur á erlendum vefnaðarvörum ógnaði heimilisiðnaðinum. Spuna og 

klæðaverksmiðjur voru óðum að taka yfir heimilisiðnaðinn með því að að bjóða upp á aðstoð 

til að létta undir með heimilisiðnaðinum.32 Auglýsing í tímaritinu, Fjallkonunni 1904, segir 

að Álafoss þæfi heimaofið vaðmál, lóskeri, pressi, sem og að lita band, vaðmál og sjöl.33 Það 

má draga þá ályktun að með því að taka lítil verkefni til sín hafi opnast tækifæri til annarrar 

vinnu á heimilunum. 

Smám saman tóku klæðaverksmiðjurnar yfir heimilisiðnaðinn og á öðrum áratug 20. 

aldar var það orðið áhyggjuefni. Börn lærðu ekki tóvinnu af foreldrum því sú vinna var send 

í verksmiðjur. Þannig fór  næsta kynslóð á mis við mikilvæga þætti í tóvinnu og 

framleiðslukeðjan rofnaði. Því meira sem verksmiðjurnar tóku að sér því meira rofnaði 

tengingin við handverkverk sem hafði gegnt mikilvægu hlutverki á hverju heimili. Það voru 

skrifaðar greinar í blöðin um það áhyggjuefni að þessi þekking væri að glatast úr menningu 

okkar. Því var brugðist við með heljarinnar tilraunum til endurreisnar til að koma 

heimilisiðnaðinum aftur á laggirnar. Vefnaði var komið í námskrá í kvennaskólum og 

húsmæðraskólum og mörg námskeið voru haldin. Handvefnaður snerist þá um nytjalist í stað 

klæða í fatagerð, þar sem klæðaverksmiðjur höfðu tekið yfir þann iðnað.34 Vefarar starfræktu 

vefstofur, sem gegndu því hlutverki að halda handiðnaðinum og þekkingunni til haga þar 

sem og fólk gat sérpantað efni og listaverk af vefurum.35  Því er hægt að álykta að vefurum 

hafi gefist tækifæri til listsköpunar í vefnaði. Handverkið öðlaðist nýtt hlutverk og þróaðist 

áfram sem listgrein frekar en til klæðagerðar. Vegglistaverk verða sýnilegri og minni 

vefstofur fara í samvinnu við húsgagnahönnuði til að hanna og vefa áklæði fyrir húsgögn. 

 
32 Magnús Guðmundsson, Ull verður gull: Ullariðnaður Íslendinga á síðari hluta 19. aldar og á 20. öld 

(Reykjavík: Bókmenntafélagið, 1988), 57. 
33 Klæðaverksmiðjan Álafoss,  „Álafoss,“ Fjallkonan: 1. tölublað (janúnar,1904): 4.  
34 Magnús Guðmundsson, Ull verður gull: Ullariðnaður Íslendinga á síðari hluta 19. aldar og á 20. öld, 58. 
35 Arndís S. Árnadóttir, „...Að Kenna íslenskum Stúlkum iðnað ─ mótun sjónarmiða til nútíma listiðnaðar 

1918-1939,“ Söguþing, Ráðstefnurit, (2012): 2. sótt 6. nóvember 2020 á http://hdl.handle.net/1946/15629. 

Í dag er lítið um vefstofur sem starfa á sama hátt og áður. Vefstofan Mýró starfar þó 

í líkingu við þær vefstofur sem áður voru til.  Þar eru ofnar allskyns nytjavörur á borð við 

púðaver, mottur og dúka.36 Í Mýró er nokkuð um endurvinnslu í sambland við hefðbundinn 

vefnað.37 Það sýnir hvað vefnaður getur verið sjálfbær og í beinum tengslum við þá þróun 

sem á sér stað í dag varðandi endurvinnslu og minnkun sóunnar. Í dag hefur neysla þróast 

þannig að við kaupum of mikið af flíkum og þar af leiðandi hendum of miklu svo það endar 

í landfyllingu. Tengsl við fötin okkar hafa skekkst þar sem framleiðslan fer fram á bakið 

lokuð tjöld og hraðtíska (e. fast fashion) eykur þörf okkar til að endurnýja fataskápin í hverri 

tískubylgju. 38  Hönnunarstofan Flétta hefur einnig gert verkefni tengt vefnaði og 

endurvinnslu í samstarfi við Rauða krossinn en þar voru ofnar gólfmottur úr gallabuxum.39 

Í dag leitum við að lausnum fyrir sjálfbærni og endurvinnslu og er því greinilegt að vefnaður 

kemur sterkt inn hvað varðar endurvinnslu á textíl. Á sama tíma tel ég að handvefnaður gæti 

átt þátt í því að styrkja tengsl okkar við efnið sem og sýnt fram á möguleika á áframhaldandi 

lífi fata okkar og annars textíls. 

Að öðru leyti hafa vefstofur fengið nýja merkingu í samfélagi okkar. Í dag starfa 

vefstofur við að búa til vefsíður fyrir fyrirtæki og aðrar upplýsingar sem hægt er að nálgast 

í gegnum veraldarvefinn. Í auglýsingu frá Landsvirkjun er leitað að vefstjóra sem getur þróað 

vef og tryggt að vefir þeirra séu notendavænir. Eitt af verkefnum vefstjóra er að vera í 

sambandi við vefstofur og hönnuði.40 Orðið veraldarvefur opnar fyrir merkingu vefnaðar. 

Hann tengir umheiminn og opnar fyrir möguleika á samskiptum og öflun þekkingar óháðri 

staðsetningu. Ég ímynda mér hvernig veraldarvefurinn er uppistaðan en ívafið er hvernig ég 

nýti mér hann og dreg upplýsingar og þekkingu frá honum. Vefstofur hafa því kannski glatast 

í upprunalegri mynd en eignast nýtt líf með tækniþróun samtímans.  

 

3. Iðnframleiðsla og vefnaður 

Í seinni heimsstyrjöldinni og á meðan tollar og gjaldeyrishöft voru á innfluttum varningi, 

varð mikil uppbygging í klæðaverksmiðjum líkt og Álafoss og Gefjun. Vefnaður verður 

 
36 „Harmar og raunir gleymdust við hannyrðirnar,“ [útvarpsþáttur], 5. október 2020,  Viðmælandi: 

Ragnheiður Björk Þórsdóttir. Katrín Ásmundsdóttir tók viðtalið. Rúv, Reykjavík. 
37 Heimilisiðnaðarfélag Íslands Heimilisiðnaðarskólinn, „Mýró í Hafnarfirði var með opið hús fyrir HFÍ á 

laugardaginn,“ Stöðuuppfærsla á Facebook, 3. febrúar 2020, sótt 28. október 2020 af 

https://www.facebook.com/heimilisidnadarfelagid/posts/2700630670055949/. 
38 Sunna Ósk Logadóttir, „2.700 vatnslítrar í einum stuttermabol,“ Morgunblaðið, 24. Febrúar 2019. 

https://www.mbl.is/frettir/erlent/2019/02/24/2_700_vatnslitrar_i_einn_stuttermabol/. 
39 „Denim on denim on denim on denim,“ Hönnunarmars, sótt 1. nóvember 2020. 

https://designmarch.is/programme/2019/red-cross-rugs-tiltill-i-vinnslu.  
40 Landsvirkjun, „Leikur vefurinn í höndunum á þér?“ Fréttablaðið, 280. tölublað (nóvember 2019): 58. 

https://www.mbl.is/frettir/erlent/2019/02/24/2_700_vatnslitrar_i_einn_stuttermabol/
https://designmarch.is/programme/2019/red-cross-rugs-tiltill-i-vinnslu

sýnilegur í íslenskri hönnun og þá sérstaklega hönnun á húsgögnum og öðrum 

heimilisvörum. Tímabilið er jafnvel talið blómatíð ullarinnar þar sem hún var sýnileg í 

íslenskri hönnun bæði sem áklæði á húsgögn og einnig í fatnaði.41 Á Mynd 5, má sjá Spíru, 

svefnsófa hannaðan af Þorkeli Gunnari Guðmundssyni en hann er gott dæmi um íslenskan 

vefnað notaðan í framsækinni hönnun. Þorkell hannaði áklæðið í fjórum mismunandi litum 

í samstarfi við klæðaverksmiðjuna Gefjun á Akureyri og var þess vel gætt að áklæðið passaði 

vel við hönnun sófans sem er hannaður til nýtingar á tvo mismunandi vegu. Armana á 

sófanum er hægt að leggja niður og við það breytist hann í rúm sem hentaði vel í lítil rými 

þar sem ekki gafst pláss fyrir mörg húsgögn.42 

 

Mynd 5: Spíra svefnsófi með upprunalegu áklæði frá Gefjun. 

 

Vefnaður breyttist úr handverki yfir í hönnun, þar sem meiri áhersla var lögð á 

munstur og litaval frekar en vinnuna að vefa. Morgunblaðið tók viðtal við Guðrúnu 

Gunnarsdóttur vefara og heimilistextílhönnuð eins og það var kallað á þeim tíma en við 

þekkjum sem textílhönnuð í dag. Hún lýsir hönnunarferli vefnaðar fyrir fjöldaframleiðslu í 

Álafossi. Þar er aðalatriðið að skoða liti og munstur og spá fram í tímann um tísku. Þetta 

ferli er gjörólíkt því sem fer fram á hennar eigin vinnustofu. Þar er vefnaðurinn í töluvert 

smærri skala og Guðrún lýsir honum meira sem vegglistaverkum en heimilivefnaði.43 Hún á 

þá við að vefnaðurinn sem hún gerir á sinni eigin vinnustofu er ekki ákveðið gólfteppi eða 

gluggatjöld heldur er þeim ætlað að hanga á vegg sem listaverk. Það er því óhætt að segja 

 
41 Magnús Guðmundsson, Ull verður gull: Ullariðnaður Íslendinga á síðari hluta 19. aldar og á 20. öld, 145. 
42 „Íslensk húsgögn og áklæði vekja athygli á kaupstefnu í Khöfn,“ Tíminn, 13. maí 1970, 10. 
43 Vilborg Einarsdóttir, „Íslendingar hlaupa ekki upp til handa of fóta yfir nýjum línum.,“ Morgunblaðið 30. 

nóvember 1984, 13. 

að vefnaður hafi tekið miklum breytingum. Fyrir tíma verksmiðjuframleiðslunnar gafst lítill 

tími fyrir list í vefnaði heldur var fólk að vefa í klæði og aðrar nauðsynjar á sem minnstum 

tíma og kostnaði. Með tilkomu verksmiðja sem tók yfir vefnaðariðnaðinn gafst vefurum 

aukið tækifæri til að iðka list sína í gegnum vefnaðinn. Það er áhugavert að Guðrún minnist 

á að vefnaður sé enn kvennastétt og væri því ekki sett á sama stall og aðrar list- og 

hönnunargreinar. Hún sagðist vonast til að vegglistaverkin sín gætu einn daginn prýtt stóru 

arkitektahúsin sem eru að rísa allt í kring.44 Ég hef góðan skilning á skoðun Guðrúnar og er 

sammála því að það þurfi að upphefja handverkið brjótast út úr þeirri staðalímynd sem oft 

er tengd við kvenfólk og vefnað, þá sérstaklega eldri konur. Oftar en einu sinni hefur verið 

sagt að ég líkist gamalli konu eða sé gömul sál vegna áhuga míns á vefnaði. Því tel ég löngu 

tímabært að upphefja handverkið og breyta staðalímynd þess. Handverkið er tímafrekara en 

iðnaðarframleiðslan og Guðrún nær að nýta hæfileikann sinn á báðum sviðum. Það er þó rétt 

að sagan og tilfinningin skín frekar í gegnum minni og persónulegri verk Guðrúnar heldur 

en fjöldaframleiddu teppin hjá Álafossi. Vefnaður er enn í dag kvennastétt þó einhverjar 

breytingar hafi orðið. Því er hægt að sjá tækifæri til upphafningar vefnaðarins. Seinna segir 

hún í viðtali við Morgunblaðið: 

 

Það má kannski segja að ég hafi smám saman þróað mig í átt til þess sem ég er að 

gera núna. Ég er þó ekki hætt að vefa. Mér fannst hins vegar vefstóllinn farinn að 

vera mér til trafala; mér fannst ég ekki geta leikið mér, sleppt fram af mér beislinu.45 

 

Hægt er að túlka það sem Guðrún segir hér að vefstóllinn getur verið heftandi fyrir 

sköpunina. Vefur er oft settur upp með fyrirfram ákveðinni útkomu, sem heftir 

sköpunargleði sem getur skapast eftir því sem verkinu vindur fram, en er jafnfram skilvirkara 

leið fyrir vefnaðarverksmiðjur. Með því að brjótast út úr hefðbundna vefstólnum opnast nýir 

möguleikar á nýtingu vefnaðar, hvort sem það eru þræðirnir eða tæknin. Því er áhugavert að 

skoða hvernig hægt er að opna vefstólinn og finna nýjar leiðir til að vefa, með eða án vefstóls. 

 

3.1 Vefstólar á haugana og þekkingin hverfur 

Eftir að Ísland gekk inn í EFTA árið 1970 voru tollahöft á innfluttum varningi lögð af. Það 

hafði afgerandi áhrif á klæðaverksmiðjur hér á landi.46 Íslenska framleiðslan gat ekki keppt 

við innfluttan varning og því hætti klæðaverksmiðjan Gefjun og sameinaðist Álafossi 

 
44 Vilborg Einarsdóttir, „Íslendingar hlaupa ekki upp til handa of fóta yfir nýjum línum.,“ 13. 
45 Þröstur Helgason, „Þráðurinn er eins og eilífðin,“ Morgunblaðið, 7. september 1996, 9. 
46 Inga Rún Sigurðardóttir, „Þegar ullin var gull,“ Morgunblaðið, 8. mars 2009, 24. 

1987.47 Sú verksmiðja hætti starfsemi árið 1991.48 Þegar hér er komið sögu hafa Íslendingar 

séð eftir kunnáttu sinni í handiðnaði og búnir að loka klæðaverksmiðjunum. Það er því hægt 

að segja að kunnátta til vefnaðar hafi að mestu horfið úr samfélaginu. Það setur mark sitt á 

íslenska textílframleiðslu eins og framleiðslan er á okkar dögum og hún skorðast aðeins við 

spuna og prjón.49 Það má segja að þjóðin hafi kastað frá sér mikilli þekkingu á vefnaði og sú 

þekking er fallin í algjöra gleymsku. Í dag hefur þó verið mikil uppbygging á að koma 

þekkingunni og kunnáttunni aftur fram á sjónarsviðið. Textílmiðstöð Íslands stóð fyrir 

verkefninu „Hefðbundin munstur í stafrænni framtíð“ þar sem  áðurnefnd Ragnheiður Björk 

Þórsdóttir var verkefnastjóri. Þar var unnið að því að greina gömul vefnaðarmunstur og 

byggja upp rafrænan gagnagrunn úr þeim vefnaðarmunstrum.50 Þessi gagnagrunnur gerir 

menningararf okkar í vefnaði sýnilegri og aðgengilegri og passar við þá rafrænu þróun sem 

á sér stað í dag. Þar á meðal býður rafræni gagnagrunnurinn upp á áframhaldandi þróun og 

nýsköpun úr gömlum munstrum. 

 

3.2 Endurkoma vefnaðar í iðnhönnun 

Uppá síðkastið hefur vefnaður sést meira í tenglsum við hönnun. Mikil vinna hefur verið 

lögð í að koma vefnaði og öllu því ferli sem tengist honum af stað, og sýna hvað hann hefur 

uppá að bjóða. Kormákur og Skjöldur vinna að verkefni sem snýst um að upphefja vefnaðinn 

á Íslandi. Þeir tóku upp á því að framleiða vöru sem hefur ekki verið framleidd á Íslandi 

síðan á sjöunda áratug síðustu aldar, á þeim tíma þegar verksmiðjur hættu allri 

vefnaðarframleiðslu hér á landi. Öll stig framleiðslunnar eru unnin á Íslandi nema 

vefnaðurinn sjálfur þar sem engin iðnaðarframleiðsla á vefnaði er lengur á lífi á Íslandi. Á 

tímum verksmiðjuvefstóla var mikið ofið af  tvíd (e. Tweed) sem er tegund vefnaðar oftast 

notuð þegar ofið er klæði í yfirhafnir og karlmannsföt. Tvíd kemur upprunalega frá Skotlandi 

og Írlandi og notað í útivinnufatnað þar sem þéttur vefnaðurinn var slitsterkur og 

einangrandi.51 Kormákur og Skjöldur hafa unnið verkefni með það markmið að sýna fram á 

eftirspurn eftir meiri vefnaðarframleiðslu hér á landi. Þeir hafa fylgt öllu ferlinu frá hráefni 

til fullbúinnar flíkur. Það eina sem ekki er hægt að gera á Íslandi er vefnaðurinn. Garnið er 

 
47 Magnús Guðmundsson, Ull verður gull: Ullariðnaður Íslendinga á síðari hluta 19. aldar og á 20. öld, 152. 
48 Guðbjörg Magnúsdóttir, „Iðnaðararfleifð að Álafossi: Þetta er hjartað í bænum,“ (Bachelor ritgerð, Háskóli 

Íslands, 2010), 5. 
49 Þórarinn Þórarinsson, „Ull er gullfótur vaðmálahagkerfisins,“ Fréttablaðið 1. júlí 2020, 24. 
50 „Gagnagrunnurinn – About the Database,“ Textílmiðstöð Íslands, sótt 3. nóvember 2020 á 

https://gagnagrunnur.textilmidstod.is/is/moya/store/index/vendors/um-gagnagrunninn. 
51 Nick Fidde, „The history og tweed,“ Clan by scotweb, sótt 9. nóvember 2020 af 

https://clan.com/blog/history-of-tweed. 

https://gagnagrunnur.textilmidstod.is/is/moya/store/index/vendors/um-gagnagrunninn

spunnið hjá Ístex sem sendir það síðan til Seidra í Austurríki þar sem ofið er tvíd í klæði. Úr 

tvíd efninu eru síðan saumaðar allskyns flíkur og fylgihlutir eins og jakkar, vesti, buxur og 

höfuðföt. Efnið hefur einnig verið notað sem áklæði hjá Epal, hönnunarbúð.52 Það er tímanna 

tákn að upplýsingar um vörur fylgja frásagnir um uppruna og feril vörunnar frá a til ö. 

Kormákur og Skjöldur veita viðskiptavinum sínum aðgang og innsýn í þeirra ferli sem og 

að sýna hversu mikilvægur vefnaður er sögunni og samfélaginu.  

 

4. Vefnaður í samtímanum 

Aukinn áhugi á vefnaði kemur sífellt betur í ljós þar sem fleiri skrá sig á námskeið til að læra 

handverkið. Það sýnir sig að áhugi er fyrir því að komast nær verklaginu sem vefnaður felur 

í sér. Ragnheiður Þórsdóttir talar einmitt um þessa þróun í viðtali við The Kind Craft 

Magazine: 

 

Það er eitthvað að gerast í heiminum - vefnaður er að verða vinsæll. Fólk er farið að 

átta sig á því að við þurfum að kenna börnum að vinna með höndunum sínum. Það 

er ekki hægt að skera á þráðinn sem tengir huga og hendur saman.53 

 

Þessi þróun verður til þess að fleiri fara að vinna með vefnað og gera tilraunir með hann. 

Þannig öðlast hann nýja merkingu sem varpar nýju ljósi á þessa aldagömlu tækni og arfleið. 

Það er líka hægt að vinna með vefnað á óhefðbundinn hátt og hvað gerist þegar vefnaður er 

endurhugsaður.? Í þessum kafla verður fjallað um verkefni sem varpa ljósi á notkun vefnaðar 

í samtímanum. Hvernig vinnum við með hann í dag og hvaða gildi hefur hann í samfélaginu?  

Áhugavert er að rýna í það hvar vefnaður er sýnilegur í íslensku samfélagi í dag. 

Hönnuðir hafa tekið handverkið lengra og gefið því nýja merkingu. Þannig tengist fólkið 

samtímavefnaði og getur speglað sig um leið í fortíðinni. Menningararfur handverksins 

endurspeglast vel í verkefninu Weaving DNA sem var samstarfsverkefni Hönnu Dísar 

Whitehead vöruhönnuðar á Íslandi og Claire Anderson textílhönnuðar frá Skotlandi. Í 

verkefninu könnuðu þær hvaða þátt handverkið hefur átt í að móta sjálfsmynd Íslendinga og 

Skota og athuga hvað þessar þjóðir eiga sameiginlegt í sínu handverki og vefnaði. Þær 

leituðust einnig við að veita íslenskum og skoskum textíl nýja merkingu með því að skoða 

handverkið í bland við þjóðarímyndirnar.54 Það er áhugavert að sjá hvernig þær flétta saman 

 
52 Þórarinn Þórarinsson, „Ull er gullfótur vaðmálahagkerfisins,“ 24. 
53 „Something is happening in the world – weaving is getting very popular. People are beginning to 

understand that we have to teach children to work with their hands. We cannot cut the thread between the 

brain and the hands.“ Marian Reid, „Weaving the Story of Iceland’s Textile Culture,“ The Kind Craft, sótt 

15. október 2020, https://thekindcraft.com/iceland-textile/. 
54 Arnar Fells & Sari Peltonen, „Weaving DNA - Threads of Identidy,“ HA Design Magazine, 21. ágúst 2015, 

sótt 23. Október 2020 á https://hadesignmag.is/2015/08/21/weaving-dna-threads-of-identity/?lang=en. 

https://thekindcraft.com/iceland-textile/

aðferðum og vefa þessar tvær þjóðarímyndir saman í falleg verk sem voru til sýnis á 

Hönnunarmars 2015. Vefnaður verður þannig aðferð til að binda ólíka hluti saman og sjá 

hvernig þeir endurspegla hvorn annan. Hann hjálpar til við að finna tengingar og binda 

saman ólíka heima. Verkefnið tengist því vel hvernig ég hugsa um vefnað og hvernig er hægt 

að nota hann á bæði huglægan og efniskenndan hátt. Jafnvel er hægt að skoða hvernig við 

tengjum saman umhverfið í kringum okkur. 

Hildur Bjarnadóttir, myndlistakona, skoðar vefnað í umhverfinu okkar og færir 

umhverfið í vefnað. Hún hefur unnið með málarastrigann á áhugaverðan hátt þar sem hún 

vefur efnið í strigann og þannig verður vefnaðurinn í striganum að listaverki. Hún varpar 

ljósi á handverkið sem er oftast falið á bakvið listaverkið og setur það jafnfætis 

myndlistinni. Hún býr til sjónarhorn sem margir sjá ekki, þetta leynda handverk og sú 

mikla vinna sem í grunninn er í raun alveg verðlaus án myndlistamannsins.55 Hildur 

gagnrýnir þannig hugmyndina um málverk og sýnir fram á að vefnaðurinn í striganum er 

eitt og sér listaverk. Hún kafar í grunn málaralistarinnar sem er ofinn strigi og opnar þannig 

á nýjar leiðir fyrir vefnað sem miðil í myndlist. Hildur hefur notað vefnað ásamt öðrum 

formum handverks til að miðla list sinni. Í öðrum verkum hefur hún notað vefnaðinn til 

þess að skoða umhverfið í kringum sig. Skoða hvernig hægt er að koma náttúrunni og 

umhverfinu í vefnað. Í doktorsritgerð sinni lýsir hún því hvernig hún nær yfirsýn yfir 

hugsanir sínar með því að vefa þær. Með því að setja hugmyndir upp í lóðrétta og lágréttar 

línur sem vefast saman nær hún að sjá tengingar milli tveggja punkta.56 Doktorsverkefni 

Hildar snérist um að kortleggja land í eigin eigu í gegnum vefnað. Ætlunin var að skoða 

hvernig það náttúrulega og sögulega blandast áhrifum mannsins, á náttúruna, og láta þessa 

tvo heima endurspegla hvor annan. Hún blandaði jurtalituðu bandi, frá jurtun týndum af 

landinu, saman við akrýllitað band sem er sköpunarverk mannsins. Á Mynd 6 sést hvernig 

hún notar eitt band með lit af jurt eða akrýlaðeins einu sinni í uppistöðuna og ívafið, 

þannig að hver litur tengist öðrum lit aðeins einu sinni í hverjum vef líkt og hægt er.57 

Vefnaðurinn miðlar því sögu og tenginu mannsins við landið. Verkin þarf að skoða 

vandlega því þegar einum þræði er fylgt í gegnum vefnaðinn skynjar maður tengingarnar 

og umhverfið sem litirnar koma frá. Verk Hildar eru áhugaverð í samanburði við verk 

Diönu Scherer sem skoðar náttúrulegan vefnað róta og hvernig hægt er að stjórna því 

 
55 Auður Ólafsdóttir, „Að rekja upp þráð listasögunnar,“ Skírnir 180, vor (apríl 2006): 238. 
56 Hildur Bjarnadóttir, „Textiles In The Extended Field Of Painting“ (Doktorsritgerð, Bergen Academy of Art 

and Design, 2016), 18-20. 
57 Jessica Hemmings, “Material Color: the Textile Work of Hildur Bjarnadóttir,” Norwegian Crafts (janúar 

2018) sótt 7. Nóvember 2020 á http://www.norwegiancrafts.no/articles/material-color. 

hvernig rætur vaxa og vefast saman. Hún skoðar hvernig rætur geta ofið textíl á 

náttúrulegan hátt með því að hanna umhverfi fyrir ræturnar að vaxa. Hún útbýr sniðmát 

með margvíslegum munstrum í geómetríksum formum. Ræturnar vaxa og finna leiðir í 

kringum sniðmátið og útkoman er falleg munstur róta eftir því hvaða sniðmát er notað, sjá 

Mynd 7. Ræturnar finna sínar eigin tengingar og verða því vefnaðurinn og vefarinn á sama 

tíma.58 Verk hennar draga fram falin heim róta líkt og Hildur dregur fram falið handverk 

málarastrigans. Hildur og Scherer nota vefnaðinn á ólíkan hátt en eru þó að skoða 

umhverfið og náttúruna út frá sama miðli. Hildur dregur umhverfið inn í vefnaðinn á 

meðan Scherer býr til umhverfi fyrir vefnaðinn. 

    

Mynd 6: Verk úr doktorverkefni Hildar Bjarnadóttur. Mynd 7: Rætur að búa til vefnað og munstur, verk 

eftir Diana Scherer. 

 

Líkt og Diana Scherer hafa bræðurnir Fernando og Huberto Campana, frá Brasilíu, 

sprengt upp hugmyndina um tækni og gildi vefnaðar. Þeir leita mikið í sitt nærumhverfi, 

finna efni í ívafið og hanna uppistöðuna. Sú vinnuaðferð gerir þeim kleift að skapa ögrandi 

og áhugaverða hluti. Þeir hönnuðu stólinn, Vermelha Chair, sem er breiður hægindastóll úr 

stálgrind og ofinn með 450 metra löngu reipi.59 Stóllinn er gott dæmi um hvernig hægt er að 

brjótast útúr vefstólnum þar sem grunnhugmyndinni um vefnað er enn til staðar. Líkt og 

Mynd 8 sýnir, gegnir stálgrindin því bæði hlutverki vefstóls og uppistöðu og ívafið sem ofið 

er í uppistöðuna er langt bómullarreipi, eftir ákveðnu kerfi vefnaðar. Þó að regla fylgir 

vefnaðinum er þó markmiðið að láta vefnaðinn líkjast flækju. Flækjan á að lýsa ringulreið 

 
58 Diana Scherer, „Interview with Diana Scherer: Weaving roots at the interface between art, fashion and 

science,“ Plant People Planet, 15. júlí 2019, https://nph.onlinelibrary.wiley.com/doi/10.1002/ppp3.48. 
59 Cooper Hewitt, „Campana Brothers on the Vermelha Chair,“ Myndband, 1:43, sótt 23. október 2020 á 

https://www.youtube.com/watch?v=S-2pq88ftHk&feature=emb_title. 

https://nph.onlinelibrary.wiley.com/doi/10.1002/ppp3.48
https://www.youtube.com/watch?v=S-2pq88ftHk&feature=emb_title

Brasilíu sem getur bæði verið yfirþyrmandi og falleg á sama tíma. 60  Flækjan, sem 

myndlíking Brasilíu fær mig til að hugsa hvernig vefnaður Íslands liti út. Yrði það einskonar 

veðurfar ofið í efni? Úfið líkt og hár sem hefur orðið fyrir aðkasti hvassviðrisins, hlýtt líkt 

og sólarglætan þegar hún lætur sjá sig eða kannski kaflaskipt til að lýsa þeim snöggu 

breytingum sem veðrið getur tekið á einum degi. Vefnaður sem myndlíking fyrir umhverfi 

okkar getur verið góð leið til að skynja og skilja það betur. 

 

 

Mynd 8: Vermelha stóllinn ofinn, eftir Campana bræður. 

 

4.1 Möguleikar í framtíðinni 

Líkt og aðrar iðngreinar sem hafa færst yfir í tölvutæk form er vefnaður ekki undanskilinn. 

Stafrænn vefstóll, sjá Mynd 9, býður upp á meiri möguleika í vefnaði þar sem vinnan að 

vefnaðinum fer að mestu leyti fram í tölvu. Þessi þróun er hægt að segja að sé í takt við þróun 

 
60 „Vermelha Chair,“ Moma Learning, sótt 5. nóvember 2020 á 

https://www.moma.org/learn/moma_learning/fernando-campana-and-humberto-campana-vermelha-chair-

1993/. 

https://www.moma.org/learn/moma_learning/fernando-campana-and-humberto-campana-vermelha-chair-1993/
https://www.moma.org/learn/moma_learning/fernando-campana-and-humberto-campana-vermelha-chair-1993/

samfélagsins. Ragnheiður Björk Þórsdóttir segir í útvarpsþættinum Harmar og raunir 

gleymdust við hannyrðirnar: 

 
Stafrænn vefstóll er í raun vefstóll sem gengur fyrir tölvu. Tölvan stjórnar öllu 

ferlinu í vefstólnum, hvaða þræðir fara upp og hvaða þræðir fara niður. Þannig að 

þú getur ofið allt sem þú vilt í stafrænum vefstól.61 

 

Misskilningur hefur þó átt sér stað og fólk heldur að vefstóllinn geri alla vinnuna. Þann 

misskilning fékk ég leiðréttan þegar ég lærði sjálf á vefstólinn fyrr á þessu ári hjá Textílfélagi 

Íslands. Þó að vefstóllinn stjórni bindingunum og myndi skilin þarf vefarinn ennþá að vefa. 

Ýtt er á fótstig, líkt og á saumavél, sem er við vefstólinn og það stjórnar framgangi skilanna 

fyrir vefarann. Stafrænn vefstóll krefst aðeins grunnkunnáttu á vefstól en aftur á móti krefst 

hann tölvukunnáttu þar sem forvinna gagnbindingarinnar fer þar fram. Fyrst varð ég fyrir 

vonbrigðum yfir því að hafa haldið að hann gæti ofið sjálfur. Fljótt áttaði ég mig á því að 

handvirknin leyfði sköpuninni að halda áfram út vefnaðinn. Möguleikarnir eru því endalausir 

þar sem auðvelt er að skipta út mynd til að vefa og efni í ívafið. Þá þarf ekki að njörva sig 

niður við eina tækni og fyrirfram ákveða vefnaðinn líkt og áður.  

Á Hönnunarmars í ár var haldin sýningin Hefðbundin munstur i stafrænni framtíð, 

þar sem sýndar voru vefnaðarprufur, efni og áklæði með munstrum sem voru byggð á 

gamalli vefnaðarhefð.62 Sýningin var afurð gagnasöfnunnar og óf saman gamla hefð við 

nútímatækni. Sýningin sýnir möguleika á því hvernig hægt er að vinna áfram með gömlu 

munstrin, sem er okkar menningararfur í vefnaði, til að skapa ný munstur eða aðra hönnun 

út frá þeim. Jafnframt sýnir stafrænn vefstóll möguleika á stafrænni tækni í vefnaði og 

hönnun. Hann nær að binda saman tölvuvinnu og handverk og þannig halda handverkinu á 

lífi samhliða tölvutækninni. 

 
61„Harmar og raunir gleymdust við hannyrðirnar.“  
62 „Hefðbundin munstur í stafrænni framtíð,“  Hönnunarmars, sótt 25. október 2020. 

https://honnunarmars.is/dagskra/2020/hefdbundinn-vefnadur-og-stafraen-framtid. 

https://honnunarmars.is/dagskra/2020/hefdbundinn-vefnadur-og-stafraen-framtid

Mynd 9: Stafrænn vefstóll í eigu Textílmiðstöðvar Íslands. 

Lokaorð 

Þegar saga vefnaðar á Íslandi er rakin blasir við að við sitjum á dýrmætri þekkingu sem er 

hægt að nota sem innblástur í framtíðinni. Forsendur vefnaðar hafa breyst frá því að vera 

atvinnugrein yfir í munað, en þó gæti enn verið möguleiki á iðnaðarframleiðslu ef verkefni 

líkt og þeirra Kormákar og Skjaldar þróast áfram. Því er ljóst að tilgangur vefnaðar hefur 

breyst í gegnum aldirnar og er ennþá í þróun. Vefnaður var áður iðnaður og nauðsyn en í 

dag er vefnaður leið til að tengja ólíka hluti saman, fá nýtt sjónarhorn á umhverfið í kringum 

okkur og núvitundin. Þó hefur heimilisiðnaður orðið nokkuð einsleitur þar sem vefnaður er 

bundinn við trissu- eða gagnbindingavefstól. Vefstólar líkt og floslár, spjaldvefnaður og 

kljásteinavefstaður hafa gleymst og því væri hugmynd að endurlífga þá vefstóla, uppfæra þá 

og þróa í takt við samtímann. Ein leið til nýsköpunar er að endurnýta efni til að búa til 

vefstóla líkt og nota ónýtan kassa í floslár eða gömul spil í spjaldvefnað. Þannig getum við 

gefið hlutunum í okkar nærumhverfi nýtt hlutverk. 

Sagan segir líka að vefstólinn getur verið til trafala og flækst fyrir okkur í stóru 

trissuvefstólunum en hann getur líka boðið vefara upp í dans líkt og þegar ofið er á 

kljásteinavefstað. Verkefnin, sem lýst hefur verið, sýna að hægt er að brjótast út úr 

vefstólnum þar sem nýjar og áhugaverðar útkomur koma í ljós. Ef til vill eykst áhugi og 

notkun vefstóls og vefnaðar meðal almennings ef vefstóllinn er færanlegri þá er hann ekki 

lengur fastur á einum stað heldur hægt að taka hann með sér í ferðalagið líkt prjón og hekl. 

Hægt er að einfalda vefnað til muna og láta hann snúast meira um endurnýjun og nýtingu. 

Þannig og meira en nokkru sinni fyrr nýtist vefstóllinn til að uppfylla þörfina á endurnýtingu, 

sem er ein af kröfum framtíðar. Þá eykst skilningur á því ferli sem vefnaður er á sama tíma 

og ferlið hjálpar okkur að endurhugsa tilgang og nýtingu hluta í umhverfi okkar. Þá væri ein 

leið að nota aðferðir Rosu Tolnov og opna handverkið fyrir almenningi og leyfa honum að 

spreyta sig á vefnaði líkt og vefnaðarvinnusofan fyrir 8.bekkingana gerði. Stemningin í 

báðum vinnustofunum var svipuð, hvort sem það var í Seoul eða í grunnskólum á Íslandi. 

Þar var ró og einbeiting þar sem hugur og hönd sköpuðu list. Áhugavert væri að skoða hvort 

vefnaður gæti bætt líðan, minnkað streitu og kvíða unglina með flæðinu og núvitundinni sem 

fylgir einbeitingunni sem fylgir vefnaði. 

Vefnaður er ekki aðeins efnið sem við vefum heldur er hann allt í kring um okkur, 

jafnvel ræturnar í náttúrunni eru vefarar. Við þurfum að opna augun fyrir umhverfinu okkar 

og nýta vefnaðinn til að endurnýta og endurskoða umhverfið. Góðar sögur og sagnir eru 

vefnaður, því hann einfaldlega snýst um að búa til tengingar og binda enda saman. Þar eru 

engir lausir endar. 

